
BehArA, AMBoASAry ATSiMo fAriTrA AnôSy

Tokantrano 1200 nahazo fanampiana tamin’ny Croix
rouge Malagasy

Ny Croix Rouge Malagasy nizara fanampiana tany Behara Amboasary Atsimo.

Rallye Raid Dakar.

T
okantrano miisa
1200 tany amin’ny
kaominina Behara,

distrikan’Amboasary At-
simo, faritra Anôsy, no na-
hazo fanampiana avy
amin’ny Croix Rouge Ma-
lagasy (CRM) ny herinan-
dro lasa teo. Nanampy ny
Croix Rouge Malagasy
tamin’izao hetsika ara-
tsosialy nataony tany
amin’ny faritra atsimon’
ny Nosy izao, ny Croix
Rouge any Seychelles,
ny Croissant Rouge avy
any Torkia ary ny Fonda-
tion Peace Train. Noho ny
tsy fanjarian-tsakafo vo-
katry ny haintany misy
any amin’iny faritra iny, no
nanaovan’izy ireo izao
hetsika izao. Ny fanam-
piana ara-tsakafo noza-
raina tamin’izany isam-
pianakaviana dia vary 30
kg, kabaro 2 kg, tsara-
maso 2,5 kg ary menaka
3 litatra. Hatramin’ny tao-
na 2020 no nanome fa-
nampiana ho an’ireo
olona tratry ny kere any
Atsimo ny Croix Rouge
Malagasy, hoy ny filoha

nasionaliny Alice Ralisoa,
mbola misy ireo iharan’
izany hatramin’izao, ma-
hatonga azy ireo mbola
mitondra ny anjara biri-
kiny ho famonjena azy
ireo. Ny fanampiana no-
men’izy ireo ny herinan-

dro teo dia mahavita ireo
olona kere mandritra ny
15 andro, mba tsy ho tra-
tra ny tsy fanjarian-tsa-
kafo tena mafy ireo olona
ireo. Fanampiana maika
ihany izao nomen’ny
Croix Rouge Malagasy

izao, fa amin’ny antonony
ezaka, miezaka izy ireo
mba ho afaka mizaka
tena ara-tsakafo ireo
mponina tratry ny kere
ireo atsy ho atsy.

Aly

Miaramila iray antsoina hoe Zaïre Houssen Anouvara-
lie, miaramila kilasy faharoa  avy ao amin’ny toby BOA
B2 ZRPS BRAVO Ankilizato, izay detachement ao
amin’ny kaominina Analaiva distrikan’i Morondava,  no
lavon'ny balan' ny dahalo ny alahady faha-26 desam-
bra 2021 teo, raha nifampitifitra tamin’ny dahalo tao
amin’ny fokotany  Anjatelo, kaominina Analaiva, distri-
kan'i Morondava, faritra Menabe, ka dahalo telo saika
handroba vola vidim-barin’ny tantsaha sady mpandra-
haraha  iray ao an-toerana  no lavon'ny balan'ny mia-
ramila, ary iray tamin’ireo dahalo voatifitra ireo no
nitifitra ity miaramila ity ka samy maty teo izy ireo. Io
no vokatry ny fifampitifirana teo amin'ny dahalo sy ny
mpitandro filaminana, tsara ho marihina  fa vao  nihao-
dihaody nanodidina ny tanàna ireto dahalo ireto dia efa
nisy nahatsikaritra, ka nandray andraikitra avy hatrany
ny ray amandreny tao an-toerana niantso miaramila  ,
ka miaramila 6 no niaraka tamin'ireo fokonolona nia-
trika ireo dahalo tokony ho tamin'ny 5 ora maraina.
Tsara ho marihina fa iny faritra iny izay faritra mena ary
efa saika rava mihintsy tamin’ny fotoanan’ny teteza-
mita noho ny tsy fandriampahalemana, ka efa mba na-
nomboka niverina namonjy ny fonenany ireo olona
nanomboka ny taona 2014 dia izao manomboka mi-
taintaina izao indray, satria manomboka mahazo va-
hana indray ireo olon-dratsy, ka mangataka ny
hametrahana miaramila amin’iny faritra atsimon’ny ra-
non’ny Kabatomena iny ireo fokotany mitambatra
amin’iny faritra atsimon’ny kaominina Analaiva iny. 23
taona ity miaramila ity izao lavo amperin'asa izao. Mi-
rary fiononana feno ho an'ny fianakaviana sy ny Tafika
Malagasy amin'izao fahoriana mianjady aminy izao ny
gazety Ny Valosoa Vaovao.

Rajepa 

Distrikan’i Morondava

Miaramila iray vao 23 taona
maty voatifitry ny dahalo

Toa mahagaga sy mampalahelo ihany raha ny hopitaly
be Namahora eto Morondava faritra Menabe, no tsy
misy ireo kit d’urgence, na ireo fitaovana ilaina amin’ny
hamehana, satria ny alin’ny 26 desambra tokony
tamin’ny roa ora maraina izahay nitondra olona nisy
nanafika tao amin’ny hopitaliben’i Namahora Moron-
dava, nandray tsara ny tao amin’ny Urgence ary nano-
ratra ireo fanafody rehetra ilaina, nasaina noentina tao
amin’ny farmasia ilay taratasy, nijery ny fanafody ny tao
ary nanonona fa 41000 ariary ny fitambarany, nojerena
ny vola tsy nisy nitondra vola ny rehetra ka nifampire-
saka tamin’ny tompon’andraikitra tao amin’ny farmasia
ny fianakavian’ilay naratra, izay sady mpiasa ao
amin’ny hopitaly ihany koa, fa tsy nanaiky ny tao
amin’ny farmasia ary nilaza fa mahaleotena ny farma-
sia fa tsy miditra amin’ny resaky ny hopitaly, ka mila
vola izy vao mamoaka fanafody satria ny farmasia tsy
miankina, izany hoe privé ny farmasia ao amin’ny ho-
pitaliben’i Namahora Morondava. Mba ho famonjena
ny aina moa satria dia vaky loha ary nandeha rà be ilay
naratra dia napetraka tao ny karatra maha mpitandro
ny filaminana azy mandrapahatongan’ny vola vidin’ny
fanafody .
Raha nanontany ireo mpitsabo moa izahay hoe : an-
gaha isika aty tsy misy kit d’urgence dia nilaza izy ireo
fa « werawera » na eboebo fotsiny izany, fa mbola tsy
tonga aty. Ny tompon’andraikitra voalohany ao amin’ny
CHRR Namahora Morondava kosa vao tsy ela akory
izay no nilaza fa misy ary maharaka tsara ny kit d’ur-
gence ho an’i Morondava. Ny zava –misy iainan’ireo
mpitsabo sy marary anefa tsy araka ny lazain’ny tom-
pon’andraikitra, ka asa rahoviana vao hifarana ity « we-
rawera » lava izay efa mihàtra aman’aina ity, satria ny
fahasalamana dia ain’olona no tsaboina ao nefa dia
izao anaovana fampanatenana poakaty izao, fa izay
manambola ihany no mahazo fitsaboana.

Rajepa

CHRR Morondava

Tsy misy “kit d’urgence”

Ny CHRR Morondava.

Prezidà Synôdaly Antananarivo atsinanana

Trano lehibe misy rihana no natolotra noho ny jôbiliny
Teny amin’ny Fjkm Ambo-
himalaza Firaisana Ka-
nana Vaovao, synodam-
paritany Antananarivo at-
sinanana no namaranana
ny jobily fisotroan-drono-
non’ny mpitandrina Rabe-
nantoanina Harimanana
Philibert mianakavy, sy ny
faha-40 taona naha-mpi-
tandrina azy. Fanompoam-
pivavahana notarihan’ny
filoha mpanampy ny sy-
nodamparitany Antanana-
rivo atsinanana, ny mpi-
tandrina Rafanonerantsoa

Valisoa, raha ny filohan’ny
Fjkm, ny mpitandrina Ira-
ko Andriamahazosoa Ammi,
no nitondra ny hafatr’ An-
driamanitra, izay nalaina
tao amin’ny II Kor 5 andi-
niny faha- 14 manao hoe:
“Fa ny fitiavan’i Kristy no
manery anay”. Noaraha-
baina sy notolorana mari-
pankasitrahana izy miva-
dy ary narahana fanome-
zana hita maso avy
amin’ny synodamparitany.
Trano manana velarana
100 metatra toradroa

misy rihana iray no nato-
lotry ny synodamparitany
azy mivady eny amin’ny
By-pass, noho izao fa-
maranana ny taon-jobily
izao, izay mitentina 142
tapitrisa ariary mahery.
Izy mivady no nanolotra
ny tany, fa ny synodam-
paritany kosa no nanoto-
tra sy nanangana ny trano
sy ny tamboho manodi-
dina. Mbola mitohy ny asa
famitana ankehitriny,
mbola nifanentanan’izy
ireo ny sabotsy lasa teo

ary mbola nitohy ny Ala-
hady izany raha ny nam-
baran’ny filohan’ny komi-
ty, ny mpitandrina Rakoto-
tina Fidimanana. Saka-
fom-piraisana sy mofoma-
my mitam-pihavanana, no
namaranana ny fotoana
tamin’izao famaranana ny
jobily fisotroan-drono-
non’ny Prezidà synodaly
Antananarivo atsinanana,
sady faha-40 taona naha-
mpitandrina azy mivady
izao.

Any Arabie Saoudite indray amin’ny 1-14 janoary 2022
Hitodika any Arabie Saou-
dite indray ny mason’ireo
mpankafy fifaninanana
rallye, hanomboka amin’
ny 1 ka hatramin’ny 14 ja-
noary 2021, hanatonto-
sana ny andiany faha-44
amin’ny fifaninananana
raid Dakar amin’ny anka-
pobeny ary andiany faha-
3 kosa ho an’ny fifani-
nanana ho tontosaina any
Arabie Saoudite. Raikitra
araka izany ny fifanina-
nana handimbiasan-toe-
rana an’ireo tompondaka
tamin’ny andiany faha-32
dia i Stéphane Peterhan-
sel – Edouard Boulanger
nitondra (X-Raid Mini
JCW Team) eo amin’ny
fanamoriana ary i Kevin
Benavides nitondra (Hon-
da) eo amin’ny fanamo-
riana moto. Lalana mirefy
8 375 km ahitana dingana

manokana mirefy 4 258
km no ho diavin’ireo mpi-
faninanana mahatratra
430 (149 motos, 97 autos,
105 SSV, 21 quads ary 58
camions). Fandaharana
amin’ny ankapobeny : ha-
nainga any amin’ny tanà-
nan’i Djeddah mankany
Ha’il Arabie Saoudite ny

dingana « prologue » mi-
refy 636 km ahitana din-
gana manokana 19 km
amin’ny f i faninanana 
«Rallye Dakar 2022»
amin’ny sabotsy 1 janoary
2022 izao. Amin’ny ala-
hady 02 janoary 2022
kosa no hanomboka ao
Ha’il ny dingana voalo-

hany amin’ity fifaninanana
ity. Marihana fa hahatratra
8375 km ny totalin’ny la-
lana ho diavin’ireo mpifa-
ninanana, ka ny 4258 km
amin’izany dia dingana
manokana avokoa. Any
amin’ny 14 janoary 2022,
no hifarana ny fifanina-
nana. Fandaharam-po-
toana indray mijery : sa-
botsy 1 janoary 2022 :
fiaingan’ny “prologue” any
Ha’il: lalana mirefy 546
km, izay ahitana dingana
manokana mirefy 334 km.
Alahady 2 janoary 2022 :
fiaingan’ny dingana voa-
lohany any Ha’il, sabotsy
8 janoary 2022 : andro fia-
lan-tsasatr’ireo mpana-
mory any Riyadh. Zoma
14 janoary 2022 : faha-
tongavana farany any
Jeddah.

